
 

 

 
 גאווערנאר קעטי האקול   12/22/2021  אויף תיכף ארויסצוגעבן:

 
 

גאווערנער האקול שרייבט אונטער געזעצן אדרעסירנדיג ארבעט און העלט קעיר אומגלייכקייטן פאר  
 פרויען  

  
( שטעלט צו פראדוקטן פאר די ווסת אומזיסט פאר מענטשן וועלכע  S.6572/A.529-Aגעזעץ )

 באקומען ווסת אין היימלאזע שעלטערס 
  

( ווייזט אן די דעפארטמענט פון פינאנציעלע סערוויסעס צו איבערקוקן  S.4827/A.7315געזעץ )
 געדעקטע בענעפיטן פארבינדן מיט געבורט פון קינדער  

  
( ווייזט אן די שטאטישע אנטוויקלנוג קערפערשאפט צו דורכפירן א  S.531-B/A.530-Bגעזעץ )

נאריטעטן צו אנהויבן קאריערעס  שטודיע איבער די הילף געברויכט דורך פרויען און מענטשן פון מי
 פעלדער  STEMאין טעכנאלאגיע און אין 

  
גאווערנער קעטי האקול האט היינט אונטערגעשריבן געזעצן אדרעסירנדיג עטליכע שוועריגקייטן מיט 

וועלכע פרויען און מענטשן פון מינאריטעטן פארמעסטן זיך. די געזעצן אדרעסירן באשעפטיגונג און  
ומגלייכקייטן, פון זיכער מאכן אז פאסיגע קעיר פאר די ווסת )מענסטרוּעל פּעריאד( ביזן געזונטהייט א

שטופן פאר מער פרויען און מינאריטעטן אין וויסנשאפט, טעכנאלאגיע, ענדזשענירונג און מאטעמאטיקס  
(STEM  .פעלדער ) 
  

"ניו יארק מוז פארזעצן צו אוועקנעמען שטרויכלונגען וועלכע שטייען אין וועג פון פרויען און קעמפן 
"די געזעצן וועלן   האט גאווערנער האקול געזאגט.אומגלייכקייטן איבער אונזער גאנצע סטעיט", 

רן גלייכקייט קאריערעס און העלפן פארזיכע STEMאדרעסירן א רייע פון וויכטיגע פראבלעמען, שטיצן  
 און צוטריט אין פרויען געזונטהייט." 

  
 צושטעלן ווסת פראדוקטן פאר מענטשן אין היימלאזע שעלטערס 

  
( שטעלט צו פראדוקטן פאר די ווסת אומזיסט פאר מענטשן  S.6572/A.529-Aאיינער פון די געזעצן )

עפּקינס, טעמפּאנס און ליינערס פאר  וועלכע באקומען ווסת אין היימלאזע שעלטערס, צום ביישפיל ריינע נ
אונטערוועש. די וועלכע מוטשענען זיך שוין סיי ווי קענען זיך צומאל נישט ערלויבן ווסת פראדוקטן. דער  
געזעץ שטעלט צו די פראדוקטן אינגאנצן אומזיסט כדי די וועלכע וואוינען אין היימלאזע שעלטערס זאלן  

ערע אלטערנאטיווע אפציעס וועלכע קענען פאראורזאכן ערנסטע  נישט דארפן אנקומען צו נוצן אומזיכ
 אינפעקציעס. 

  
"צוטריט צו ווסת פראדוקטן איז א פונדאמענטאלע  סענאטארשע מישעל הינטשי האט געזאגט, 

געזונטהייט געברויך, אבער אין כמעט יעדע קאמיוניטי איבער אונזער סטעיט זענען דא מענטשן וועלכע  
א דילעמע וואס קיינער זאלט קיינמאל נישט דארפן   — קענען זיך נישט ערלויבן צו קויפן ווסת פראדוקטן 

שטאט און אָפּסטעיט ניו יארק, זענען ווסת  -פון-ס איבער גאנץ אינדרויסןזיך ספראווען מיט. אין שלעטער



 

 

פראדוקטן. די געזעצן   –אבער שווערסטע צו באקומען  –פראדוקטן איינס פון די מערסט פארלאנגטע 
וועלן דאס טוישןל און זיכער מאכן אז די וועלכע זענען אין נויט קענען צוקומען צו ווסת פראדוקטן צו בלייבן 

עזונט און לעבן בכבוד. איך באדאנק גאווערנער האקול פארן אונטערשרייבן דעם וויכטיגן געזעץ און מיין  ג
 קאלעגע אסעמבלי מיטגלידערין לינדע ב. ראזענטאל פארן שתדל'ן אויף דעם נושא צוזאמען מיט מיר." 

  
עכט און עס האט א  "ווסת ארימקייט איז אסעמבלי מיטגלידערין לינדע ב. ראזענטאל האט געזאגט, 

אויך דא אין ניו יארק. פילע פרויען מיט נידעריגע    —ווירקונג אויף מענטשן ארום די גאנצע לאנד 
איינקונפט וועלכע קענען זיך נישט ערלויבן ווסת פראדוקטן מוזן באשליסן יעדע חודש אויב זיי זאלן קויפן 

זאלט נישט געצווינגען ווערן צו מאכן. דורכן  עסן אדער ווסת פראדוקטן. דאס איז א באשלוס וואס קיינער 
צושטעלן פאר פאר מענטשן וועלכע גייען אריבער היימלאזיגקייט צוטריט צו אומזיסטע ווסת פראדוקטן,  

מאכן מיר זיכער אז זיי ווערן נישט צוריקגעהאלטן און אז זיי קענען אנטייל נעמען אין באשעפטיגונג,  
גען. ווען פרויען זענען ביים פירערשאפט ווערן אנגעלעגנהייטן ווי בילדונג און אנדערע אונטערנעמונ

צוטריט צו ווסת פראדוקטן געברענגט צום פארנט. איך בין דאנקבאר פאר גאווערנער האקול פארן  
אונטערשרייבן דעם געזעץ. נאך יארן פון ארבעטן צו עררייכן ווסת גלייכקייט, קען איך זעהן סוף כל סוף ווי 

 הען צו באפרייען דעם טעמפּאן זיך אפצאלנדיג."  אונזערע מי
  

 געבורט  -העלטקעיר דעקונג פארבינדן מיט קינד 
  

( ווייזט אן די דעפארטמענט פון פינאנציעלע סערוויסעס  S.4827/A.7315איינע פון די געזעצן )
(Department of Financial services )–  צו צוגרייטן   – זיך דורכרעדנדיג מיט די העלט דעפּארטמענט

א באריכט מיט רעקאמענדאציעס איבער זייער איבערבליק פון געדעקטע בענעפיטן אין פארבינדונג מיט  
געבורט פון קינדער וועלכע ווערן געאפפערט דורך אלע העלט אינשורענס פירמעס אין ניו יארק סטעיט.  

אריינרעכענען דאס אונטערזוכונג פון ווי לאנג זיי קענען פארבלייבן אין אנשטאלטן,  די איבערבליק וועט 
קאסטן אנגעזאמלט דורך פאציענטן און צוריקגעצאלט צו פּראָוויידערס און נאך בענעפיטן וועלכע ווערן 

ס  געאפפערט. דער געזעץ וועט ארבעטן צו אויפדעקן באהאלטענע קאסטן און אומגלייכקייטן אין ראטע
פארהאנדלט דורך אינשורענס פירמעס וועלכע דעקן דעם געבורט, און צו באשטימען אויב עס פעהלט זיך  

אויס צו איינפירן סטאנדארטן צו מחייב זיין פירמעס איבערן גאנצן סטעיט. די קאמפליצירטקייט פון 
ויס אזא פריידיגע העלטקעיר פרייזן דארפן נישט צולייגן מער אנגעצויגנקייט פאר נייע עלטערן דורכא

 צייט.  
  

"מענטשן וועלכע ערווארטן א קינד פארמעסטן זיך מיט סענאטארשע דזשוּליע סעלעזאַר האט געזאגט, 
פילע זאכן וואס זענען אומבאקאנט, און דאס איז אפט גורם אנגעצויגנקייט און אומזיכערהייט. איינע פון די  

אסטן וועלכע וועלן אנגעזאמלט ווערן ביים געבורט. דער זאכן איז די שוועריגקייטן ביים פעסטשטעלן די ק 
געזעץ פארלייכטערט די זארג דורכן פאדערן אז די דעפארטמענט פון פינאנציעלע סערוויסעס זאל  

שטודירן און באריכטן איבער די דעקונג וואס ווערט למעשה צוגעשטעלט דורך אינשורענס פירמעס אין ניו  
בין דאנקבאר פאר גאווערנער האקול'ס אנערקענונג פון די געברויך מיטן יארק פאר די סערוויסעס. איך 

 אונטערשרייבן דעם געזעץ היינט." 
  

"געזונטהייט פאר מאמעס איז געווען אסעמבלי מיטגלידערין שאַנטעל דזשעקסאן האט געזאגט, 
געטוהן ווערן צו   קריטיש וויכטיג איבערן לאנד און דא אין ניו יארק סטעיט, אזוי ווי מער דארף נאך

עלימינירן די אומגלייכקייטן אין געבורט טויטפעלער צווישן מינאריטעט פרויען. ראסע, ארימקייט און 
דיסקרימינאציע שפילן נאכאלץ א קאלע אין העלט קעיר פאר מאמעס און אויף געבורט אפציעס וועלכע  

וועט זיין קאנצעטרירט אויפן דורכפירן א   מינאריטעט פרויען קענען צוקומען צו און זיך ערלויבן. די געזעץ
שטודיע וועלכע וועט אויפדעקן און בעסער פארשטיין געבן די יעצטיגע אינשורענס בענעפיטן און דעקונג  
אין פארבינדונג מיט געבורט פון קינדער. דער געזעץ וועט העלפן טרעפן און אדרעסירן די פלעצער וואס  



 

 

איבערגעשריבן ווערן צו בעסער נאכקומען די מאמע געזונטהייט   אינשורענס דעקונג סטאנדארטן מוזן
 באדערפענישן פון צוקונפטיגע מאמעס בעפארן, דורכאויס און נאכן געבורט."  

  
   STEMווייניגערע אנוועזנהייט אין 

  
 urban( ווייזט אן די שטאטישע אנטוויקלונג קערפערשאפט )S.531-B/A.530-Bאיינע פון די געזעצן )

development corporation  צו דורכפירן א שטודיע איבער די הילף וואס פרויען און מינאריטעטן דארפן )
פעלדער. די שטאטישע אנטוויקלונג קערפערשאפט וועט  STEMצו קענען אנהויבן קאריערעס אין 
ס עדזשוּקעישען דעפּארטמענט און מיט די לעיבאר דעפּארטמענט צו  ארבעטן צוזאמען מיט די סטעיט'

 BOCESבאשטימען די סומע פון הילף וואס זאל געגעבן ווערן אין סקול דיסטריקטס, טשאַרטער סקולס, 
 6-12פראגראמען אין  STEMאון פריוואטע סקולס צו אנטוויקלען נייע און פארבעסערן עקזיסטירנדע 

דיג זיך באקענען מיט פארשידענע קאריערעס, געלעגנהייטן צו באקומען טעכנישע  קלאסן אריינרעכענענ 
פרויען און מינאריטעטן האבן  פעהיגקייטן און שותפות'ן מיט העכערע בילדונג און טרענירונג פראגראמען.

ו  פעלדער, אפט צוליב דעם וואס זיי ווערן נישט ערמוטיגט דערצ STEMפיל א קלענערע אנוועזנהייט אין 
קערפערשאפט פון פרויען און   Bayerאנקעטע דורך די   2010פון אנהויב זייערע לעבנס. אין א 

פראצענט געזאגט אז באדייטנדע צאלן פון  77מינאריטעטן כעמיקער און כעמישע ענדזשענירן האבן 
זיי  ארבעט'ס קראפט וויבאלד " STEMפרויען און מינאריטעטן פעהלן נאך פון די פאראייניגטע שטאטן 

שטודיעס פון פרי  STEMזענען נישט געטראפן געווארן, ערמוטיגט אדער געפלעגט געווארן צו נאכפאלגן 
דער געזעץ וועט העלפן אנווייזן אויף די סארטן הילף וואס פעהלן זיך אויס צו ערמוטיגן אין זייער לעבן." 

 פעלדער.   STEMמער פרויען און מינאריטעטן צו אריינגיין אין 
  

"אזויפיל ארבעטסגעבער אין די היינטיגע טעכנאלאגישע,  סענאטארשע ענע קאפלאן האט געזאגט, 
ר צו טרעפן גענוג פעהיגע מענטשן וועלכע זענען פאסיג פאר די  גלאבאלע עקאנאמיע מוטשענען זיך כסד

צאלנדע דזשאבס וואס זיי שאפן, און די ארבעט'ס קראפט האט קיינמאל נישט  -פעהיגקייטן און גוט-הויכע
באמת אפגעשפיגלט די פארשידענע באפעלקערונגען אין אונזער קאמיוניטי. עס איז העכסט צייט אז מיר  

נגע פרויען און מענטשן פון מינאריטעטן צו נאכפאלגן קאריערעס אין די פעלדער פון זאלן העלפן מער יו
וויסנשאפט, טעכנאלאגיע, ענדזשענירונג און מאטעמאטיקס, און דורך ערמוטיגן די גרופעס צו נאכפאלגן  

STEM י שטודיעס, קענען מיר צושטעלן מער געלעגנהייטן פאר מער יונגע מענטשן אין אונזער קאמיוניט
און נאכקומען א קריטישע נויט פאר ארבייטער מיט פעהיגקייטן אין די פעלדער וואו עס איז דא א  

פארלאנג אין די היינטיגע עקאנאמיע. מיין געזעץ צוזאמען מיט אסעמבלי מיטגלידערין ראזענטאל צו  
איז א   STEM שטודירן וויאזוי בעסער צו העלפן פרויען און מינאריטעטן צוצוקומען צו קאריערעס אין

 וויכטיגע אנהויב, און איך באדאנק גאווערנער האקול פארן אונטערשרייבן דעם געזעץ." 
  

"דער נייער געזעץ וועט העלפן פארמערן  אסעמבלי מיטגלידערין לינדע ב. ראזענטאל האט געזאגט, 
אטש טייל פון די  באזירטע קאריערעס. כ -די צאל פרויען און מינאריעטעטן וועלכע פאלגן נאך טעכנאלאגיע

פעלדער, זענען די צאל  STEMצאלנדע דזשאבס געפונען זיך אין די -וואקסנדע און העכסטע-שנעלסטע
פון פרויען און מינאריטעטן וועלכע זענען באשעפטיגט אין די פעלדער נאכאלץ הונטערשטעליג. א  

נטשן מיט ווייניגער  בעסערע פארשטאנד פון די גרענטס וועלכע זענען געווידמעט צו ערמוטיגן מע
פעלדער איז קריטיש צו העלפן אויסגלייכן די  STEMאנוועזנהייט צו נאכפאלגן קאריערעס אין 

צאלנדע דזשאבס וואס נוצן אויס קלוגשאפט פעהיגקייטן. -געלעגנהייטן און פארזיכערן צוטריט צו די גוט
יך בין דאנקבאר אז די גאווערנער  דער געזעץ האט באקומען א 'וועטאָו' אין די פארגאנגענהייט, און א 

 האט איינגעזעהן די וויכטיגקייט דערפון און אונטערגעשריבן דעם געזעץ."  
  

 ### 

